
Микрокредиттик компания «Универсал Кредит» ЖЧКсынын Директорлор 

кеңешине 

Финансылык отчетко жүргүзүлгөн аудит жыйынтыгы боюнча корутунду  

Ой-пикир 

Биз, Микрокредиттик компания «Универсал Кредит» жоопкерчилиги чепктелген коомунун 

(мындан ары - Компания) 2024-жылдын 31-декабрына карата финансылык абал боюнча 

отчеттон, түшкөн пайда жана кеткен чыгым, башка чогуу алгандагы киреше отчетунан, өздүк 

капиталдагы өзгөрүүлөр отчетунан жана жогоруда көрсөтүлгөн жыл ичинде акча 

каражатынын жылышы боюнча отчеттон турган финансылык отчетуна аудит жүргүзүп, 

ошондой эле эсепке алуу саясатынын олуттуу элементтери боюнча кыскача чечмеленген 

түшүндүрмөлөр, башка түшүндүрмө берген эскертүүлөр менен таанышып чыктык. 

Финансылык отчет биздин пикирибиз боюнча Компаниянын 2024-жылдын 31-декабрына 

карата финансылык абалынын бардык олуттуу аспектилерин, ошондой эле Финансылык 

отчеттордун эл аралык стандарттарынын (ФОЭС) талабына ылайык, белгиленген күнү 

жыйынтыкталган жылдын финансылык натыйжасын жана акча каражаттарынын жылышын, 

ошондой  эле көрсөтүлгөн күнү бүткөн жыл ичинде капиталдагы өзгөрүүлөрдү так 

чагылдырат 

Пикир билдирүү үчүн негиздер 

Биз аудитордук текшерүүнү  Аудиттин эл аралык стандарттарына (МСА) ылайык жүргүздүк. 

Ошол стандарттарга ылайык биздин жоопкерчилик корутундубуздун “Финансылык отчетко 

аудит үчүн аудитордун жоопкерчилиги” бөлүгүндө чагылдырылган. Биз Кесипкөй 

бухгалтерлердин эл аралык этика стандарттары боюнча  кеңештин Кесипкөй бухгалтерлердин 

эл аралык этика кодексине (СМСЭБ кодекси)  жана Кыргыз Республикасында финансылык 

отчетко аудит жүргүзүүгө карата колдонулган этикалык талаптарга ылайык Компаниянын 

ишине карата көз карандысыз, өз алдынчалыкты сактоо менен иш алып барып,  аудитордук 

текшерүүнү жүргүзүү аркылуу, ошол талаптарга жана жогоруда белгиленген кодекске 

ылайык, пикир билдирүү үчүн негиз болгондой жетиштүү жана ишенимдүү аудитордук 



далилдерди ала алдык деп ойлойбуз. 

Аудиттин негизги маселелери 

Аудиттин негизги маселелери – бул, бир мезгил аралыгы үчүн финансылык отчетко аудит 

жүргүзүүдө кесипкөйлүк ой-пикирибиз боюнча биз үчүн эң эле маанилүү болгон маселелер 

болуп саналат жана алар  бүтүндөй финансылык очтетко жүргүзүлгөн аудиттин контексинде 

кароого алынып, финансылык отчет боюнча пикир билдирүүдө эске алынган, демек, ал  

маселелер боюнча биз өзүнчө пикир билдире албайбыз. 

Кардарларга берилген кредиттер боюнча келип чыгышы ыктымал болгон (күтүлүп 

жаткан) кредиттик жоготууларга кам (резерв) 

Финансылык абал боюнча отчетто “Кардарларга берилген кредиттер” беренеси олуттуу 

мүнөзгө ээ экендигине жана Компаниянын жетекчилиги күтүлүп жаткан кредиттик 

жоготууларды алдын ала аныктап, аларга карата кам (реезерв) түзүү кесипкөйлүк талдап-

иликтөөлөргө, ой-пикирге таянуу менен Финансылык отчеттордун эл аралык 

стандарттарынын (ФОЭС) “Финансылык инструменттер” деп аталган 9-стандартына ылайык, 

күтүлүп жаткан кредиттик жоготууларга түзүлүүчү камды эсептөө, аудиттин негизи 

маселенин бири болуп эсептелет. 

Компаниянын кредиттик тобокелдиктерди жөнгө салып, аларга бөгөт коюу жагындагы иш 

ыкмасы финансылык отчетко карата “Тобокелдиктерди тескөөгө алуу” аталышындагы 24- 

түшүндүрмөдө чагылдырылган. Кардарларга берилген кредиттер жана күтүлүп жаткан 

кредиттик жоготуулар боюнча маалыматтар финансылык отчетко карата “ Кардарларга 

берилген кредиттер” аталышындагы 7-тиркемеде камтылган. 

Биздин ыкмалар 

Аудитордук жол-жоболорду жүргүзүүнүн алкагында биз, Финансылык отчеттордун эл аралык 

стандарттарынын (ФОЭС) “Финансылык инструменттер” деп аталган 9-стандартына ылайык 

бекитип, аны Компания кредиттик тобокелдиктердин жогорулап кетиши жагдайын 

аныктоодо, келип чыгышы ыктымал болгон кредиттик жоготууларды эсептөөдө колдонгон 

усулдук ыкманы (методологияны) кароого алдык. 

Биз баштапкы маалыматтарды үстүртөн (арасынан сууруп алып) текшерүүнү, кредиттик 

тобокелдиктер модели үчүн  жол берүүлөргө, аны ичинде ички кредиттик рейтингдерге, 

кредиттерди баанын түшүүсү баскычы боюнча классификациялоого талдап-иликтөөлөрдү 

жүргүздүк. 

Кыйла олуттуу жана өз алдынча шарттарда баасы түшүрүлгөн (төмөндөтүлгөн) кредиттер 

боюнча орду толукталып берилүүчү наркты жана күтүлүп жаткан акча агымына, анын ичинде 

карыз алуучулардын ошол учурда жүргүзүп жаткан ишине тиешелүү маалыматтарды, рынокто 



жеткиликтүү болгон маалыматтарды эске алуу менен күрөөлөрдүн сатып өткөрүлүшүн кошо 

алганда,  карыз ордунун жабылышы жана алардын ыктымалдыгы боюнча Компания 

тарабынан аныкталган сценарийлердин негизинде күтүлүп жаткан кредиттик жоготууларды 

эсептөөлөр иликтөөгө алынган. 

Биздин аудитордук жол-жоболорго ошондой эле, өз учурунда орду жабылбаган карыздардын 

эсепке алынышын контролдоону кошо алганда,  кардарларга берилген кредиттер боюнча 

күтүлүп жаткан жоготууларга баа берүү процессин контролдоо каражаттарын тестирлөө иши 

да камтылган. 

Биз ошондой эле, Компаниянын финансылык отчетунда алар боюнча маалыматтар 

чечмеленип берилген кардарлардын кредиттери боюнча күтүлүп жаткан кредиттик 

жогортууларга тиешелүү маалыматтарга да талдап-иликтөөлөрдү жүргүздүк. 

Компаниянын жетекчилигинин жана корпоративдик башкарууга, финансылык отчетко 

жооп берген кызматкерлердин жоопкерчилиги 

Компанияда корпоративдик башкаруу үчүн жооп берген кызмат адамдары  финансыылык 

отчеттун даярдалышы үчүн да жоопкерчиликтүү болуп саналат.  

Компаниянын жетекчилиги  финансылык отчеттун ФОЭСке ылайык даярдалышы жана 

сунушталышы, алгылыксыз иш-аракеттерге жана каталарга жол берүүнүн кесепетинен 

олуттуу бир  бурмалоолорду камтыбаган финансылык отчеттун даярдалышы үчүн зарыл 

болгон ичтен контролдоо системасынын жөнгө салынышы үчүн жоопкерчиликтүү болуп 

саналат. 

Финансылык отчетту даярдоодо Компаниянын мындан ары да ишин үзгүлтүксүз улантып 

кетүүгө жөндөмдүүлүгүнө баа берүү, тиешелүү жагдайлар келип чыккан шартта иш 

үзгүлтүксүздүгү боюнча маалыматтардын чечмеленип берилиши, ошондой эле жетекчилик 

Компанияны жоюуга, анын ишин токтотууга ниеттенген же болбосо жоюу же ишти 

токтотуудан башка, айкын альтернатива жок болгон жагдайлардын келип чыгышын эске 

албаганда, үзгүлтүксүз иш ыргагына негизденген отчеттун түзүлүшү үчүн жоопкерчиликтүү. 

Корпоративдик башкаруу үчүн жооп берген кызмат адамдары/жактар Компаниянын 

финансылык отчетунун даярдалышынын көзөмөлдүккө алынышы үчүн жоопкерчиликтүү. 

Аудитордун финансылык отчетко аудит жүргүзүлүшү үчүн жоопкерчилиги 

Финансылык отчет алгылыксыз иш-аракеттерге жана каталарга жол берүүнүн кесепетинен 

олуттуу бир  бурмалоолорду камтыбагандыгына ишенимде болуу жана биздин пикирди толук 

камтыган аудитордук корутундуну даярдоо биздин максат. Мында, толук ишенимде болуу 

дегенден улам, Аудиттин эл аралык стандарттарына ылайык жүргүзүлгөн аудит эгерде алар 

орун алган болсо, олуттуу бурмалоолорду аныктоого толук ишенимде болуу дегенди 



түшүндүрөт, бирок ага кепилодик бере албайт. Бурмалоолор алгылыксыз иш-аракттер же 

каталарга жол берүүнүн кесепетинен келип чыгып, алар финансылык отчеттун негизинде 

кабыл алынган экономикалык чечимдерге өз алдынча жана чогуусу менен таасир эте 

тургандыгын негизүү болжолдой алганда гана, аларды олуттуу катары кароого болот. 

Аудиттин эл аралык стандарттарына ылайык жүргүзүлгөн аудиттик текшерүүнүн алкагында 

биз, кесипкөйлүк ой-пикирлерге таянуу менен аудит жүргүзүлгөн мезгил аралыгында 

кесипкөйлүк скептицизмди сактоого аракеттенип, мындан тышкары төмөнкүлөрдү аткардык: 

- алгылыксыз иш-аракеттерге, каталарга жол берүүнүн кесепетинен финансылык отчетту 

олуттуу бурмалоолорго баруу тоблокелдиин аныктап, ага баа берүү; орун алган  

тобокелдиктерге жооп катары аудитордун жол-жоболорду иштеп чыгып, ишке ашыруу; 

биздин ой-пикирди айкын билдирүү үчүн жетиштүү жана талаптагыдай негиз болгон 

аудитордук далилдерди алуу. Алгылыксыз иш-аракеттердин натыйжасына келип чыккан 

олуттуу бурмалоолорду аныктай албоо тобокелдиги, каталарга жол берүү кесепетинен келип 

чыккан тобокелдикке караганда кыйла кесепеттүү, анткени  алгылыксыз иш алып баруу 

алдын ала келишип алуу, бурмалоо, ичтен контролдоо системасын этибарга албастан, 

маалыматтарды атайлап бурмалоо, жашырып коюу сыяктуу жагдайлар менен коштолот; 

- Компаниянын ичтен контролдоо системасынын натыйжалуулугу боюнча пикир билдирүү 

үчүн эмес,  иш жагдайын толук чечмелеп,  айкын чагылдырган, аудит үчүн маанилүү болгон 

аудитордук жол-жоболорду иштеп чыгуу аркылуу ичтен контолдоо системасы түшүнүгүнө ээ 

болуу; 

- колдонулуп жактан эсепке алуу  саясатынын талаптагыдай мүнөзүнө, эсепке алуудагы баа 

берүүлөрдүн, жетекчилик тарабынан сунушталган маалыматтардын талаптагыдай 

чечмелениши негиздүүлүгүнө баа берүү; 

- жетекчилик трабынан ишти андан ары улантуу үчүн колдонгон эсепке алуу негиздеринин 

канчалык деңгээлде алгылыктуу экендигинин жана аудитордук далилдердин негизинде 

Компания өз ишин үзгүлтүксүз андан ары улантууга жөндөмдүү экендигине күмөн саноого 

түрткү берген жагдайдарга же шарттарга байланыштуу олуттуу бир белгисиздик орун алып 

жаткандыгы боюнча бүтүм чыгаруу. 

- эгерде материалдык белгисиздик жагдай орун алгандыгы тууралуу тыянакка келе турган 

болсок, анда биз аудитордук корутундуда финансылык отчетто камтылган маалыматтардын 

талаптагыдай чечмелениши зарылчылыгын белгилөөгө, ал эми маалыматтардын 

чечмелениши талаптагыдай болбосо, пикирибизди модификациялоого (өзгөртүүгө) 

тийишпиз. Биздин корутунду, аудитордун тыянак чыгарган күнгө чейин эле алынган 

аудитордун далилдерине негизденет (таянат). Бирок кийин келип чыккан иш жагдайлары же 



шарттар Компания өз ишин улантууга кудуретсиз абалда калышына алып келиши ыктымал. 

- финансылык отчеттун сунушталышына, анын түзүмүнө жана маалыматтардын чечмеленишин 

кошо алганда, отчеттун маани-маңызына, ошондой эле кароого сунушталган  финансылык 

отчетто чагылдырылган операциялар жана иш жагдайлары так чагылдырылганбы, ошого баа 

берүү. 

Биз аудиттин жүрүшүндө корпоративдик башкаруу үчүн жооп берген кызмат адамдары менен 

маалымат алмашуу жагында иш алып барып, башка маалыматтардан тышкары, 

пландаштырылган аудитттин көлөмү, мөөнөтү, аудит жыйынтыгы боюнча сын-пикирлер, 

анын ичинде аудит жүргүзүү процессинде аныкталган ичтен контролдоо системасындагы 

олуттуу кемчиликтер  боюнча маалыматтар менен да аларды тааныштырабыз. 

Ошондой эле,  корпоративдик башкарууга жооп берген кызмат адамдарына биз  бейтарап (көз 

карандысыз) иш алып баруунун бардык этикалык талаптарын так сактагандыгыбызды 

билдирип,  аларга аудитордун көз карандысыздыгына таасир этүүчү бардык маселелер жана өз 

ара иш алып баруу шарты, ал эми зарылчылык келип чыккан учурда тиешелүү алдын алуу 

чаралары тууралуу да маалымдайбыз. 

Банкта корпоративдик башкаруу үчүн жооп берген кызмат адамдарына маалымдалган 

маселелердин ичинен, кароого алынган мезгил аралыгындагы финансылык отчетко аудит 

жүргүзүү үчүн эң эле маанилүү, демек, аудиттин негизги маселесинен болгондор боюнча да 

маалымат беребиз. Биз, ошол маселелерди ачык чечмелөө мыйзам же ченемдик актылар 

аркылуу  тыюу салынган учурларды эске албаганда, бардык маселелерди аудитордук 

корутундуда чагылдырабыз. Өтө эле сейрек учурларда гана кайсыл бир маселе боюнча 

маалыматты корутундуда чагылдырууга болбой турган жана мындай маалыматты 

билдирүүнүн терс кесепети, аны маалымдоонун коомдук маанилүү пайдасынан да ашып 

кетиши ыктымал болгон жагдайлар да кездешет. 

Башка мыйзамдуу жана жөнгө салуучу талаптар тууралуу отчет 

Кыргыз Республикасынын Улуттук банк Башrармасынын 2006-жылдын 28-июнундагы №19/4 

токтому менен бекитилген “Кыргыз Республикасындагы микрофинансылык уюмдардын 

ишине тышкы аудитти жүргүзүүгө карата минималдуу талаптар жөнүндө” жобонун 3.8-

пунуктунун талабына ылайык,  Компаниянын 2024-жыл үчүн  финансылык отчетуна аудиттин 

жүрүшүндө биз: 

- бухгалтердик эсепке алуунун жана финансылык отчетто  операицяларды чагылдырунуун 

Кыргыз репсубликасынын колдонуудагы мыйзамдарында белгиленген талаптарга ылайык 

келишин; 



- кредиттөө ишин уюштурууда: кредиттик саясаттардын бардыгын, кредит алууга берилген 

билдирмелердин кароого алынышы жол-жобосун; карыз алуучулардын кредиттик 

таржымалынын (досье) талаптагыдай жүргүзүлүшүн; активдердин абалына жана сапатына, 

активдерди клаccификациялоого жана потенциалдуу жоготуулардын жана чыгым 

тартуулардын ордун жабууга кам (резерв) түзүүнүн шайкештигине баа берүүнү; 

- ичтен контролдоонун уюштурулушу жагында: кредиттик жана финансылык операциялар 

боюнча чечимдердин кабыл алынышы тартибине; түзүмдүк бөлүмдөр жөнүндө жоболордун 

жана кызматтык ишке байланыштуу нускоолордун болушуна жана алардын талаптарынын так 

сакталышына; бухгалтердик эсепке алууда операциялардын так чагылдырылышына жана 

ишенимдүү так отчетттун даярдалышын контролдоо ишине; 

- ички жол-жоболордун жана саясаттардын  Кыргыз Республикасынын колдонуудагы 

мыйзамдарына дал келишин; 

- Кыргыз Республикасынын колдонуудагы мыйзамдарынын, анын ичинде Улуттук банктын 

ченемдик-укуктук актыларынын талаптарынын сакталышын; 

- тобокелдиктерди тескөө алуу ишинин сапатына баа берүүнү текшерүүгө алдык.  

Жүргүзүлгөн текшерүү жыйынтыгы төмөндө чагылдырылган:  

- Компаниянын бухгалтердик эсепке алуу жана финансылык отчетунда операциялардын 

чагылдырылышы бардык олуттуу аспектилери боюнча Кыргыз Республикасынын Улуттук 

банкы тарабынан белгиленген талаптарга ылайык жүргүзүлөт.  

Компаниянын финансылык отчету боюнча анын бардык олуттуу аспектилерин кошо алганда, 

отчеттун тактыгы тууралуу пикир билдирүү максатында зарыл деп эсептеген жол-жоболорду 

эске албаганда, Компаниянын бухгалтердик эсепке алуусундагы маалыматтарга 

текшерүүлөрдү (жол-жоболорду) жүргүзгөн жокпуз; 

- Компаниядагы кредиттөө иши кредит алууга келип түшкөн билдирмелерди кароого алуу, 

карыз алуучулардын кредиттик делосун (тажымалын) топтоо, активдердин абалына жана 

сапатына мониторинг жүргүзүүнү, активдерди классификациялоо жана потенциалдуу 

жоготуулардын, чыгым тартуулардын ордун жабууга шайкеш кам (резерв) түзүүгө баа берүү 

жол-жобосун камтыган Кредиттөө саясатынын талаптарына ылайык жөнгө салынган; 

- Компанияда колдонулуп жаткан ичтен контролдоо системасында кредиттик жана финансылык 

операциялар боюнча чечимдерди кабыл алуу тартиби, түзүмдүк бөлүмдөр жөнүндө жоболор, 

кызматтык ишке тиешелүү нускоолордун талаптарын сактоо, операциялардын бухгалтердик 

эсепке алууда чагылдырылышын жана так отчеттун даярдалышын контролдоо иши 

камтылган; 



- Компаниянын ички жол-жоболору жана саясаттары Кыргыз Республикасынын колдонуудагы 

мыйзамдарына каршы келбейт; 

- Компаниянын иши Кыргыз Республикасынын колдонуудагы мыйзамдарына жана Улуттук 

банктын ченемдик-укуктук актыларынын талаптарына ылайык жүргүзүлөт; 

- Компанияда тобокелдиктерди тескөөгө алуу иши Кыргыз Республикасынын Улуттук 

банкынын  талаптарына ылайык иштелип чыккан ички саясаттардын жана жол-жоболордун 

негизинде ишке ашырылат; 

- Компаниянын Директорлор кеңешинин жана жетекчиликтин ички ченемдик документтерде 

белгиленген тобокелдиктер маанилеринин так сакталышы жана өздүк каражаттын 

(капиталдын) жетиштүү деңгээлде болушун контролдоо иши Улуттук банктын талаптарына 

ылайык жүргүзүлөт. 

